
Shodiyeva Shahlo Soliyevna Rahmatilloyev Nusratillo Hikmatillo
Buxoro davlat universiteti dotsenti, o‘g‘li
tarix fanlari bo‘yicha falsafa doktori (PhD) Buxoro davlat universiteti Il bosgich
s.s.shodieva@buxdu.uz magistranti

BUXORO AMIRLIGIDAGI SAVDO MUNOSABATLARI CHET EL SAYYOHLARI
NIGOHIDA

Annotatsiya. Mazkur maqgolada Buxoro amirligidagi savdo-sotiq munosabatlari, xizmat
ko ‘rsatish sohalari faoliyati chet el sayyoh va elchilari kundaliklaridagi ma’lumotlar asosida
izohlangan. Buxoro gadimdan buyuk svilizatsiyalar kesishgan nugtada, savdo-sotiq, tijorat,
hamda tarixan boy bo‘lgan xalgaro munosabatlar yo ‘nalishining chorrahasida joylashgan.
Takomillashib borgan savdo-sotiq sohasida tashrif buyuruvchilarga xizmat ko ‘rsatish tizimi
faoliyati yetarlicha yo‘lga qo ‘yilgan. O ‘lkaga tashrif buyurgan rus va ingliz tadgiqotchilari,
sayyoh va elchilari oz esdaliklarida amirlikning ichki va tashqi savdo munosabatlari hagida
qgimmatli ma’lumotlar berilgan.

Kalit so‘zlar: tashqi savdo, mahalliy bozorlar, Demezon, Florio Benevini, Buxoro
yodgorliklari, esdalik,missiya, Amerika, Angliya, elchilar.

TOPI'OBBIE OTHOIIEHUSA B BYXAPCKOM ODOMHUPATE C TOYKH 3PEHUSA
NHOCTPAHHBIX TYPUCTOB

Annomayun: B oannou cmamve Ha OCHO8e UHGOpMAYUU OHEBHUKO8 UHOCMPAHHBIX
MYPUCMO8 U NOCI08 0CBeUiAIOMCS MOP20Bble OMHOUIEHUs U 0esimeNlbHOCb cghepbl YCaye 8
byxapckom smupame. bByxapa uszoasna naxoounacb Ha CmMvlKe BeIUKUX YUSUNUZAYUL, HA
nepekpecmke mopeosiu, KOMMepYuu U MeHCOYHAPOOHbIX OMHOUleHUuti ¢ 6o2amoi ucmopuel.
Hocmamouno nanasxicena 0eamenbHOCMb CUCTEMbl 0OCTYHCUBAHUS NOCemUmenell 8 YIy4yuleHHOM
mopeosom cexkmope. Poccutickue u anenutickue ucciedogamenu, mypucmol U noCivl, LOCemusuiue
cmpany, npeodoCmasuiu 8 CGOUX MemMyapax YeHHvle c6e0eHUsl 0 6HYMPEHHUX U GHEULHUX MOP20BbIX
CBA3AX IMUpama.

Kniouegvie cnosa: snewinsis mopeoens, mecmuvie pvinku, /{emezon, Dnopuo benesunu,
namamuuxu Byxapul, cyeenup, muccus, Amepuka, Anenus, nociuol.

TRADE RELATIONS IN THE BUKHARA EMIRATE FROM THE POINT OF VIEW
OF FOREIGN TOURISTS

Summary: This article, based on information from the diaries of foreign tourists and
ambassadors, highlights trade relations and the activities of the service sector in the Bukhara
Emirate. Bukhara has long been at the crossroads of great civilizations, at the crossroads of trade,
commerce and international relations with a rich history. The operation of the visitor service
system in the improved trade sector is quite well established. Russian and English explorers,
tourists and ambassadors who visited the country provided valuable information about the
emirate's internal and external trade relations in their memoirs.

Key words: foreign trade, local markets, Demaison, Florio Benevini, monuments of
Bukhara, souvenir, mission, America, England, ambassadors.

Kirish. X1X asr Buxoro amirligi va shu jumladan butun Turkiston xalglari uchun juda katta
o‘zgarishlar davri bo‘ldi. Buni birgina o‘zaro uyushmagan xonliklarning Chor Rossiyasi
tomonidan egallanishi orqali ko‘rishimiz mumkin. Bu jarayon o‘z-o‘zidan sodir bo‘lmagan
albatta. Dastlab, Rossiya imperiyasi O‘rta Osiyo xonliklarining ijtimoiy-siyosiy ahvolini, tashqi
diplomatiyasi, hamda harbiy salohiyatini o‘rganishga e’tibor garatgan. Buning uchun Chor

Rossiyasi tomonidan turli ekspeditsiyalar, tadgiqotlar, elchilik aloqgalari orqgali zaruriy
ma’lumotlar to‘plana boshlangan. Bunda asosiy vazifani elchi, sayyoh, savdogar ko‘rinishidagi
josuslar bajarishgan. Shuni ham alohida ta’kidlab o‘tish joizki, ular bu ishni a’lo darajada
uddalashgan.

Adabiyotlar tahlili va metodlar. Tanlangan mavzuni yoritishda asosan birlamchi manba
sifatida Buxoro amirligiga tashrif buyurgan elchi va sayyohlarning kundaliklari tahlilga tortilgan.
Shuningdek, keying yillarda amalga oshirilgan tadqiqotlar doirasidagi ma’lumotlar ham atroflicha
ko‘rib chiqilgan.

Mavzuni yoritishda diskurs tahlil, davriy-xronologik izchillik, komporativ yondashuv kabi
metodlardan foydalanilgan.

Natijalar va muhokama. 1830-yilda Qozon universitetida sharq tilshunosligi bo‘yicha
nomzodlik unvoniga ega bo‘lgan, Sharq tillari bilimdoni, Neplyuyev harbiy maktabi o‘qituvchisi,
Orenburg chegara komissiyasi tarjimoni P.l.Demezon va 10-Orenburg chegara batalyoni kichik
ofitseri, 1836-yildan V.A.Perovskiyning katta adyutanti 1.V.Vitkevichlarning Buxoro amirligida
elchi-sayyoh va maxfiy josus sifatidagi faoliyatini aytib o°‘tishimiz mumkin. P.I.Demezon va
[.V.Vitkevich foaliyatlarining natijasi bo‘lgan “3anucku o byxapckom xanctse” deb nomlangan
esdalikda XIX asr Buxoro amirligining tashqi siyosati va diplomatik munosabatlari; amirlikdagi
ichki va tashqi savdo, igtisodiy ahvol; shuningdek ijtimoiy, siyosiy va harbiy soha masalalariga
oid juda zarur ma’lumotlar to‘plangan[1.149].

Elchi, sayyoh va olim Pyotr Ivanovich Demezon (Mirzo Zafar) 4 oy davomida Buxoroda
juda ko‘p ishlar qilishga ulgurdi. U 1834-yil aprelda o°zining dastlabki to‘plagan ma’lumotlarini
Orenburgga yubordi. Buxoro shayx ul-islomi bilan yaqin alogada bo‘ldi va Perovskiyning
qushbegiga yo‘llagan maktubini yetkazdi. P.I.Demezon yana ikkita mukammal hisobnoma
tayyorladi, hamda ularni o°zi bilan birga Orenburgga olib bordi va 1834-yil 2-iyunda topshirdi.
Shuningdek u, Buxorodagi savdo-sotig, pul munosabatlari, inglizlar va Buxoroning harbiy
sohasiga oid 25 ta punktdan iborat hisobot to‘plamini yig‘di. Ma’lumotlar ochiq bo‘lib, Buxoro
amirligining harbiy jihatdan zaif nugtalaridan xabardor etardi.

P.I. Demezon O‘rta Osiyo g‘arbiy mintaqasining geografiyasi va etnografiyasiga taaluqli
gqimmatli ma’lumotlarni ancha to‘la va eng haqiqiy faktlar hamda sonlar asosida sanab o‘tadi.
Buxoro amirligidagi barcha bozorlar va ularning qurilish strukturasi haqida ham ma’lumot beradi.
Buxorodagi safari davomida Mulla Jafar nomi bilan faoliyat yuritgan elchi, josuslik ishlaridan
tashqari olim sifatida tadgiqot ishlarini ham olib borgan. Jumladan:

-Islom dinining farz va sunnatlarini bajarish orqali masjid va madrasalar haqida ma’lumotlar
to‘plagan;

-O‘lkada rus tovar va mahsulotlari uchun yangi bozor tashkil etish sharoitlarini o‘rganish
barobarida, Buxoro amirligining hunarmandchilik, dehqgonchilik, ipakchilik, chorvachilik, mol
ayirboshlash, ichki savdo-sotig, shuningdek, tashqi savdo va bu orgali davlatning gay darajada
foyda olayotganligi bilan bog‘liq ma’lumotlarni o‘rgangan;

-Safari davomida har bir bozor va karvonsaroylarga tashrif buyurib, amirlikning chet el
savdogarlariga berilgan imkoniyatlar, qo‘yilgan ta’qiqlar (chekish va har qanday o‘yin-kulgu) va
ularga bo‘lgan e’tibor haqida aniq faktlarni to‘plagan;

-Oddiy xalq vakillari bilan uchrashib yuqori gatlam haqidagi ma’lumotlarni va aksincha,
turli mansabdor shaxslar bilan yaqin aloqa o‘rnatib (qushbegi, mudarris, shayx ul-islom) xalq
ustidan o‘rnatilgan nazorat va o‘lka ijtimoiy hayotiga doir jihatlarga e’tibor qaratadi;

-Buxoro qo‘shbegisining yaqin qarindoshi uyida yashab turib, amirlikning harbiy qo‘shini
va ularning salohiyati haqida qimmatli (Rossiya imperiyasi uchun ayni muddao bo‘lgan)
axborotlarni qo‘lga kiritadi[1.135].

Buxoro amirligiga tashrif buyurgan yana bir elchi va sayyoh Florio Benevini 1718-
yilda Neapoldan gaytib kelgach, Sharq ekspeditsiyasining kotibi etib tayinlandi. Pyotr | unga
Rossiyadan qaytgan buxorolik elchi Qulibek To‘pchiboshi bilan birga Buxoroga borishni
buyuradi. Qulibek To‘pchiboshi Shamaxa va Tehron orgali Buxoroga 1721-yilda yetib keladi.
Sayohat va Buxoroda bo‘lgan vaqt davomida Florio Benevini O‘rta Osiyo xonliklarining ichki

20 ahvoli, siyosiy kurashi, xalgaro munosabatlari to‘g‘risidagi ma’lumotlarni o‘zida aks ettiruvchi
,Buxorodagi sobiq elchi Flori Benevenining qisqacha jurnali* asarini yuritadi. Rus armiyasining
Forsga yurishi haqidagi taassurot, xonlarning o‘zlari va ularning yaqin doiralari, saroylardagi
axlogi hagida ma’lumot beradi. Buxoroliklarning o‘z hududlarida qanday tovarlari bor va ularni
qayerda sotadi, buni elchi ko‘rib, aniglagan. Xonlik hagidagi ayrim ma’lumotlarni, jumladan,
XVIII asrda O‘rta Osiyoning qo‘shni Sharq davlatlari bilan aloqalarini o‘rganishda rus manbalari
ham muhim ahamiyat kasb etadi. Chunki ularda iqtisodiy va siyosiy munosabatlarni tahlil gilish,
savdo yo‘llarini o‘rganish uchun gilingan harakatlar, hamda gaysi mamlakatdan ganday mollar
gancha migdorda keltirilganligi hagidagi ma’lumotlar batafsil berilgan[4.19]. Rus manbalarida
rus elchi va elchiliklarining hisobotlari, Buxoro, Xiva va Hind elchilari hamda savdogarlarining
so‘rov ma’lumotlari keltirilgan. Shuningdek, hukmdorlar hamda xonlarning bir-birlariga tortiglari,
sovg‘alari hagida ham ma’lumotlar keltiriladi. Ana shu ma’lumotlar orqali O‘rta Osiyo
xonliklarining Hindiston va Rossiya o‘rtasidagi savdoda tutgan o‘rnini bilib olish mumkin.
Xususan A.Jenkinson Buxoro bozorlaridagi hind savdogarlarining faoliyati haqida, ... “ular
Buxoroga na oltin, na kumush, na gimmatbaho toshlar, na ziravorlar keltiradi. Men, Hindistondagi
bu tovarlar ishlab chigariladigan eksport tovarlar portugallar qo‘l ostida bo‘lganligi uchun, bu
tovarlar bilan savdo okean orqali olib borilishini anigladim”[2.167-192], deb yozgan
ma’lumotlarida elchining hind savdogarlariga o‘z munosabatini bildirganligini ko‘rishimiz
mumkin.

Shuningdek, tadgigotchilar O‘rta Osiyo bilan Moskva o‘rtasidagi savdoning uch xil usuli
borligi hagida ma’lumotlar keltirib o‘tadi. Jumladan:

1.“Povalnaya” deb ataluvchi oddiy savdo bo‘lib, bu savdo erkin savdogarlar orqali amalga
oshirilgan.

2. Shox va xonlarning tovarlari bilan savdo bo‘lib, bu savdo shox va xonlarning elchilik
bilan kelgan shaxsiy savdogarlari orgali amalga oshirilgan. Shox va xonlarning tovarlaridan solig
olinmagan.

3. “Lyubitelskiye pominki” deb atalib, ikki davlat shox va xonlari o‘rtasidagi bojsiz tovar
ayirboshlash hisoblanga[5.136-138].

F. Beneveni ham o‘z tadqiqotlarida Buxoroning Eron bilan aloqasiga doir ma’lumotlarni
berar ekan, u 1722 yil ko‘p savdo karvonlari Mashhaddan Buxoroga, Hirot va Isfahonga
jo‘natilganligi, lekin ularning bari turkmanlar yoki afg‘onlar tomonidan talanganligini, oqibatda
Balx orqali bo‘ladigan savdo to‘xtab qolganligi, to‘rtinchi yil Kobul, Laxor va Hindiston
shaharlariga karvonlar qatnamay qo‘yganligini yozadi. F.Beneveni o°‘zining xizmatkori Minerni
oltin va kumush konlarining joylashgan joyini topish va aniglash magsadida savdogar giyofasida
Balx va Badaxshonga jo‘natadi. Uning xabariga ko‘ra, u yerda ko‘proq buxoro tovarlari sotilib,
savdogarlar bu tovarlar uchun Badaxshon aholisidan tillo va kumush quymalari ko‘rinishida haq
olganlar. F.Beneveni xizmatkori Minerni Balx va Badaxshon bozorlaridagi rus tovarlari hayron
goldirgan: ular nina, oyna, gaychi, munchogqlar, suvsar, qunduz, los mo‘ynalari va terisi, yashil,
qizil va to‘q zangori movutlar edi. Uning yozishicha, Badaxshondan Balx orgali Mashhadga oltin
va kumush ortilgan karvonlar bir yilda 2, 3 va hatto 4 marta brogan[9.187-190]. Xurosonda bular
oltin va kumush tangalarga aylantirilib, unga O‘rta Osiyo uchun Eron mollari sotib olingan.

XVIII asrning birinchi yarmida Rossiyaning O‘rta Osiyo bilan savdo aloqalari kengaya
boradi. Rus savdosini O‘rta Osiyo xonliklari tovarlari bilan yanada ko‘proq hamda keyinchalik
Turkiston va Qozoq dashti ustidan nazorat o‘rnatish magsadida Orenburg shahrining qurilishi
boshlab yuboriladi[3]. N.I.Neplyuyev, P.I.Richkov va K.M.Tevkelev rahbarligida Hindiston bilan
savdoni yo‘lga qo‘yish maqgsadida maxsus kompaniya tashkil gilinadi. Orenburg ekspeditsiyasi
rahbari, mashhur rus geografi I.Kirilov Buxoroni Osiyoning savdo markazi sifatidagi ahamiyatiga
yuqori baho berib, uning qo‘shni Sharq davlatlari bilan aloqalardagi rolini ta’kidlab o‘tgan edi.
Mashhur rus geografi P.I.Richkov Buxoroning Hindiston bilan savdo alogasida Orenburgning
ahamiyatini alohida ta’kidlab o‘tadi. U, butun Sharqiy Hindistonda yashayotgan xalglar rus va
boshqa g‘arb tovarlarini faqat Orenburg va Buxoro orqaligina to‘g‘ridan-to‘g‘ri va arzon narxda
bu qadar ko‘p miqdorda va arzon narxda sotib olishi mumkin, deb ta’kidlagan edi. Rus sayyohi va

ofitseri T.S.Burnashev Rus hukumatining topshirig‘iga ko‘ra, 1794-yili Buxoroda bo‘lgan edi. U
Buxoroda bo‘lgan vaqtida u yerga savdo qilish uchun Afg‘oniston, Eron, Hindiston va boshqa
yurtlardan kelgan turli millat vakillarini ko‘rgan. Burnashev Buxoroda joylashgan bozorlar
to‘g‘risida yozib qoldirgan. Agarda Yefremovning sayohati davrida Buxoroda 4 ta g‘isht
karvonsaroy bo‘lgan bo‘lsa, Burnashev davrida ularning soni 9 ta bo‘lgan[6.4-15]. Karvonsaroylar
sonining ortib borishiga e’tiborni qaratsak, Buxoroning tashqi iqtisodiy alogalarining o‘sib
borganligi to‘g‘risidagi taasurotga ega bo‘lamiz. Burnashevning ma’lumotlariga ko‘ra, Buxoro
Hindiston va Erondan tillo, kumush va hind malmali olgan. Buxoro Eronga qorako‘l terisi va
boshga tovarlar eksport gilgan. Burnashev Buxoroga keltiriladigan chet el tovarlaridan girgdan bir
miqdorida boj solig‘i olinishini eslatib o‘tadi. Rus savdogarlari esa 0‘z mablag‘idan yigirmadan
bir miqdorida soliq to‘lagan[7.768-772]. 1903-yilda Buxoroga tashrif buyurgan amerikalik
tadgiqotchi, arxeolog Roberd Bird Buxoro amirligining ijtimoiy va iqtisodiy hayoti masalalari, 0‘z
sayohati davomida guvoh bo‘lgan aholining urf-odat va an’analari, yurish turishi, dehqonchilik
tartibi, hunarmandchilik va savdo sotig‘i, bundan tashqari, Bird Buxoro va Samargand shaharlari
tuzilishi, ularning ijtimoiy hayoti, tarixiy obidalari, masjid va madrasalar, turar joylar to‘g‘risida
qimmatli ma’lumotlarni yozib qoldirgan. Shu bilan birga Buxoro amirligida ijtimoiy-madaniy
jarayonlarni tadqiq gilgan britaniyalik diplomat, shargshunos tadgiqotchi Richard Frensis Bertonni
(1821-1890) tilga olish lozim. R.F. Berton 1860-1861-yillarda O‘rta Osiyoga, Eronga,
Afg‘onistonga va Hindstonga tashrif buyurgan, shu bilan birga 1860-yilning yozida Samargandda
ham bo‘lgan R.F. Berton Buxoro amirligining ko‘p shahrlarini, tarixiy obidalarini, islom
arxitekturasini, masjid va madrasalarni, xonagqoh, magbara va hammomlarni tasvirlaydi. Ayniqgsa,
uning o‘z “"Two Thousand Miles in Persia, Turkestan, and Central Asia” (Eron, Turkiston va
O‘rta Osiyo bo‘ylab ikki ming mil) nomli asarida keltirgan Buxoro amirligi aholisining hayoti,
mashg‘ulotlari, dehqonchilik va hunarmandchilik an’analari, chorvachilik, mahalliy bozor,
Buxoroning Xitoy, Rossiya, Eron va Hindiston bilan tashqgi savdo alogalari hagidagi gimmatli
ma’lumotlari muhim ahamiyatga ega[10.287-290]. Buxoro amirligining iqtisodiy hayoti bilan
bog‘liqg masalalar tog‘risidagi muhim tarixiy ma’lumotlarni Britaniya qirolligi Geografiya jamiyati
a’zosi bo‘lgan, 1882-yilda Markaziy Osiyoga safar uyushtirgan va safar natijalari asosida ikki jildli
asar yozgan Henri Lansdell tadqiqotlarida uchratishimiz mumkin. Muallif asarda Turkiston, O‘rta
Osiyo xonliklari gatorida Buxoro amirligining ham shaharlari, shahrlarning tuzilishi, ijtimoiy-
igtisodiy infratuzilmasi tog‘risida muhim ma’lumotlarni keltiradi.

Xulosa qgilib aytganda, Buxoro amirligiga tashrif buyurgan har bir elchi, sayyoh yoki harbiy
ekspeditsiya vakillariga yuklatilgan asosiy vazifa bu — amirlik hayotiga tegishli bo‘lgan muhim
jihatlar: siyosiy, igtisodiy, ijtimoiy, harbiy yo‘nalishlarda ma’lumotlar yig‘ib borish asosiy vazifa
qilib yuklatilgan. O‘lkaga tashrif buyuruvchi chel ellik elchi va sayyohlar doimiy ravishda
kundalik yoki esdaliklar yuritgan bo‘lib, unda o‘zlariga yuklatilgan topshiriglar bo‘yicha
ma’lumotlarni yozib borganlar.

O‘z navbatida ushbu kundalik va esdaliklar bugungi kunda Buxoro amirligi tarixini
yoritishda muhim manbalardan biri bo‘lib xizmat qilmoqda.

